
Dutnje geas lea beaivválaš veahkki 
ruovttubálvalusas  
Álbmotdearvvašvuođaeiseváldi Ruoŧas ávžžuha dán giđa váldit ovtta dosa covid-19 
boahku daidda geat leat deavdán 65 jagi ja boarrásat ja dárbbašit persovnnalaš 
divššu ruovttubálvalusas dahje sullasaš divššu. Dat lea dan dihte vai unnida riskka 
ahte dárbbahat buohcciviesus divššu. 

Boahkut iežat guktii jagis  
Buohkat geat leat 65 jagi boarrásat ja geat dárbbašit persovnnalaš divššu 
ruovttubálvalusas, ávžžuhuvvojit boahkuhuvvot covid-19 vuostá guktii jagis,  
sihke giđđat ja čakčat. Jus dárbbašat veahki persovnnalaš dikšui juohke beaivvi,  
de lea stuorit várra ahte šattat buohccivissui jus oaččut COVID-19 go buohtastahttá 
earáiguin. Dát gusto vaikko man siva dihte dárbbahat veahki ruovttus. 

Ávžžuhus guoská maid buot olbmuide geat leat badjel 80 jagi. 

Dus lea suodjalus jus leat sihke boahkuhuvvon ja dus lea 
leamaš covid-19 
Jus don leat boahkuhuvvon diimmá čavčča ja dus lea dasa lassin leamašan  
covid-19 maŋŋil golggotmánu 1. beaivvi, de sáhtát vuordit buori suodjalusa 
maiddái giđa ja geasi mielde. It dárbbaš ođđasit boahkuhuvvot geasset, muhto 
sáhtát váldet boahtte boahkuheami čakčat.   

